
美术可以表见文化。凡有美术，皆足以征表一时及一族之思惟，故亦即国魂之现象；若
精神递变，美术辄从之以转移。此诸品物，长留人世，故虽武功文教，与时间同其灰灭
，而赖有美术为之保存，俾在方来，有所考见。他若盛典侅事，胜地名人，亦往往以美
术之力，得以永住。

美术可以辅翼道德。美术之目的，虽与辅道德以为治。物质文明，日益曼衍，人情因亦
日趣于肤浅；今以此优美而崇大之，则高洁之情独存，邪秽之念不作，不待惩劝，而国
又安。

美术可以救援经济。方物见斥，外品流行，中国经济，遂以困匮。然品物材质，诸国所
同，其差异者，独在造作。美术弘布，作品自胜，陈诸市肆，足越殊方，尔后金资，不
虞外溢。故徒言崇尚国货者末，而发挥美术，实其根本。

